
Պաշտպանության նախարարության պաշտպանական քաղաքականության և միջազգային համագործակցության վարչության միջազգային ռազմական համագործակցության 2-րդ բաժնում փորձագետ ներգրավելու մասին

Աշխատանքների համառոտ նկարագրությունը՝
ՀՀ պաշտպանության նախարարության (այսուհետ՝ Նախարարություն) պաշտպանական քաղաքականության և միջազգային համագործակցության վարչության (այսուհետ՝ Վարչություն) միջազգային ռազմական համագործակցության 2-րդ բաժնում (այսուհետ՝ Բաժին) միջազգային համագործակցության շրջանակներում ընդլայնվել են անմիջական գործընկեր պետությունների հետ համագործակցության շրջանակները, որոնց իրականացման համար անհրաժեշտ է ապահովել համապատասխան պետությունների հետ բնականոն համագործակցությունը:

Փորձագետ ներգրավելու ժամկետը՝ 1 (մեկ) տարի:
Փորձագետին յուրաքանչյուր ամիս հաշվարկվում է հիմնական աշխատավարձ  322816 (երեք հարյուր քսաներկու հազար ութ հարյուր տասնվեց) ՀՀ դրամ գումարի չափից:
Փորձագետի համար հավելավճարներ, լրավճարներ չեն սահմանվում:

Փորձագետի աշխատանքային ռեժիմը, տևողությունը և արձակուրդը՝
Փորձագետի համար սահմանվում է աշխատաժամանակի նորմալ տևողություն: Աշխատանքային օրվա սկիզբը սահմանվում է ժամը 9.00, ավարտը՝ ժամը 18.00:
Փորձագետին ՀՀ օրենսդրությամբ սահմանված կարգով տրամադրվում է ամենամյա նվազագույն արձակուրդ՝ 20 աշխատանքային օր տևողությամբ:

Փորձագետի պարտականությունները՝ 
1) մշակել միջազգային համագործակցության զարգացման կարճաժամկետ, միջնաժամկետ և երկարաժամկետ պլանավորման համար անհրաժեշտ միջոցառումներն՝ ըստ տարիների, վերլուծել և գնահատել համագործակցության զարգացման հնարավորությունները, ներկայացնել առաջարկներ միջազգային ռազմական համագործակցության զարգացման շարունակականության, կատարելագործման ապահովման և համագործակցության հարցերի շրջանակի ընդլայնման վերաբերյալ, կազմել միջազգային ռազմական համագործակցության նպատակներին և զարգացմանն ուղղված անհրաժեշտ ճանապարհային քարտեզ և ներկայացնել Բաժնի պետին,
2) ուսումնասիրել և վերլուծել միջազգային ռազմական համագործակցության ամենամյա ծրագրի շրջանակներում միջոցառումների ընդգրկման վերաբերյալ Նախարարության, ԶՈւ ԳՇ ստորաբաժանումներից ստացված առաջարկությունները, տալ մասնագիտական եզրակացություն միջոցառումների արդյունավետության և նպատակահարմարության վերաբերյալ, մշակել ծրագրերի նախագծեր և ներկայացնել Բաժնի պետին, 
3) մշտադիտարկել, վերլուծել և գնահատել երկկողմ և բազմակողմ ռազմական համագործակցության զարգացումները, փոփոխությունները, միտումները, դրանց առնչությամբ իրականացնել կանխատեսումներ և Բաժնի պետին ներկայացնել փորձագիտական եզրակացություններ դրանց վերաբերյալ,
4) կազմել և Բաժնի պետին ներկայացնել երկկողմ և բազմակողմ ռազմական համագործակցության վերաբերյալ վերլուծական նյութեր, որոշումների և հրամանների նախագծեր,
5) Նախարարության, ԶՈՒ և ԶՈՒ ԳՇ բարձրաստիճան ղեկավարության պաշտոնական և աշխատանքային այցերի, արտերկրում միջազգային համագործակցության մյուս միջոցառումների, օտարերկրյա դիվանագիտական և միջազգային այլ ներկայացուցիչների ու պատվիրակությունների հետ Նախարարության և ԶՈՒ գլխավոր շտաբի ղեկավարության հանդիպումների ու բանակցությունների նախապատրաստման շրջանակներում ուսումնասիրել, վերլուծել և գնահատել նախկին հանդիպումների և բանակցությունների արդյունքները, ճշտել, ամփոփել և կազմել քննարկման ենթակա հարցերի շրջանակը, նախապատրաստել հանդիպումների և բանակցությունների համար անհրաժեշտ զեկույցներ, վերլուծական, տեղեկատվական նյութեր և ներկայացնել Բաժնի պետին,
6) համաձայնացնել և կազմել միջազգային չափանիշներին համապատասխանեցման միջոցառումներում ընդգրկված ՀՀ զինված ուժերի համապատսխան ստորաբաժանումների մարտական և օպերատիվ համատեղելիությանն ուղղված փոխադարձ այցերի, շարժական ուսումնական խմբերի այցելությունների, Նախարարության և ԶՈՒ անձնակազմի վերապատրաստման, միջազգային զորավարժություններին և վարժանքներին մասնակցության պլան-ժամանակացույցներ և ներկայացնել Բաժնի պետին:
7) բարեխղճորեն կատարել պայմանագրով ստանձնած աշխատանքները, պահպանել Նախարարության ներքին կարգապահական կանոնները։ 

Փորձագետին ներկայացվող պահանջները՝
· միջազգային հարաբերություններ մասնագիտությամբ բարձրագույն կրթություն,
· գործառույթների իրականացման համար անհրաժեշտ իրավական ակտերի իմացություն,
· համակարգչով և ժամանակակից այլ տեխնիկական միջոցներով աշխատելու ունակություն,
· հայերենի, անգլերենի և ռուսերենի իմացություն:

Դիմող ՀՀ քաղաքացիները պետք է ներկայացնեն հետևյալ փաստաթղթերը`
· դիմում ՀՀ պաշտպանության նախարարության գլխավոր քարտուղարի անունով (լրացվում է փաստաթղթերը հանձնելիս), 
· կրթությունը հավաստող պետական նմուշի փաստաթուղթ (փաստաթղթեր),
· արական սեռի անձինք` նաև զինվորական գրքույկ կամ դրան փոխարինող ժամանակավոր զորակոչային տեղամասին կցագրման վկայական, կամ համապատասխան տեղեկանք.
· մեկ լուսանկար` 3 x 4 սմ չափսի,
· անձնագիր կամ նույնականացման քարտ,
· սոցիալական քարտ կամ հանրային ծառայության համարանիշ ունենալու մասին տեղեկանք,
· ինքնակենսագրական (CV), 
· հայտարարություն ՀՀ կառավարության 2018 թվականի օգոստոսի 2-ի N 878-Ն որոշմամբ հաստատված կարգի 13-րդ կետով նախատեսված սահմանափակումների բացակայության մասին:
Ընտրությունը կատարվում է փաստաթղթերի ուսումնասիրման և հարցազրույցի եղանակով:
Քաղաքացիները փաստաթղթերը ներկայացնում են առձեռն (ընդունվում են միայն աշխատանքային օրերին` ժամը 10.30-ից մինչև 12.30-ը և 14.30-ից մինչև 16.30-ը:

       Դիմումների ընդունման վերջնաժամկետը հայտարարության հրապարակմանը հաջորդող երրորդ աշխատանքային օրն է՝ 11.03.2025թ.

Աշխատանքի վայրը՝ ՀՀ, ք. Երևան, Բագրևանդի 5:

06.05.2025թ.



















